
Shaphang ka Meghalaya Institute of Governance 

 

 

La seng ia ka Meghalaya Institute of Governance kum kawei na ki rishot kiba ai 

jingkyrshan ia ka Meghalaya Basin Development Authority (MBDA) da ka jingthmu ban 

peitbniah, pynsaphriang bad kyntiew ia ka rukom synshar khaddar kaba ryntih ha ka jylla 

Meghalaya da kaba iarap ia ka Sorkar, ia ki kam shimet, ia ki nongtrei mon sngewbha bad 

kumjuh ruh ia ka Shnong khnang ban wanrah ia ka rukom synshar khadar kaba ryntih bad kaba 

janai.  

Ban pyntreikam ia ka bor ba la pynkup da ka Sub Section (1) jong ka Section 4 lyngba ka 

Right to Fair Compensation and Transparency, Rehabilitation and Resettlement Act, 2013 (No. 

30 of 2013), ka Sorkar Meghalaya ka la pynbna ia ka Meghalaya Institute of Governance kum ka 

nongpynshongdor ban bishar bniah ia ki jingktah ha ka Imlang-Sahlang hapoh ka jylla baroh 

kawei (State Social Impact Assessment Unit). 

JINGPYNBNA 

 

Kane ka kaiphod ba khatduh halor ka SIA bad SIMP ka long katkum ki jingtip ba lah ai 

da ki trai jaka, ki nongtrei sorkar na ka Revenue Department bad kiwei kiwei pat ki tnad treikam 

jong ka sorkar bad kumjuh ruh na ki Rangbah Shnong jong baroh ki shnong kiba don bynta bad 

ka projek. Ki Map bad ki jingbatai shai halor ka projek lah ioh na ka Revenue Department.  

 La pynbit pynbiang ia ka kaiphod shaphang ka Social Impact Assessment bad Social 

Impact Management Plan halor ka SIA ynda lah dep ka Jingpynsngew Paidbah. 

 

 

            Director, 

   Meghalaya Institute of Governance, 

                  Shillong. 

KA PASOH 
 

 

 

 

 

Ka Meghalaya Institute of Governance (MIG), kaba dei ka Unit kaba leh ia Social Impact 

Assessment hapoh ka jylla la bynshet ban leh bad pynlong ia ka jingjurip bniah halor ki jingktah 

ha ka imlang sahlang bad ka shnong ka thaw (SIA) halor ka jingshim jaka ka sorkar na ka bynta 

ban shna ia ka Facilitation centre - Entry bad Exit point ha ka shnong Saphai, West Jaintia Hills 

Distrik, Meghalaya. Kane ka jaka ba thmu ban shim ka heh kumba 4760.38 Sq.mt. La jied ia 

kane ka jaka da ka District Administration, West Jaintia Hills District bad la long trai da ar ngut 

ki trai jaka. 

Hadien ba la ioh ia ka notification hapoh ka bynta 4(2) jong ka Right to Fair 

Compensation and Transparency in Land Acquisition, Rehabilitation and Resettlement Act, 2013 

na ka tnad Revenue, jong ka Sorkar Meghalaya, ka MIG ka la sdang ia kane ka Jingjurip bniah 

ban khmih halor ki jingktah kiba lah ban mih na kane ka jingshim jaka (SIA), da kaba 

pyndonkam ia ki rukom wad bniah kum ka jingleit jingjurp ia ka jaka, ka jingia kylli jingkylli 

bad ka jingiaphylliew jingmut bad ki nongshongshnong ban lum ia ki jingtip bad la kyrshan shuh 

shuh ruh da ki maps bad ka jingtip kyllum halor ka projek na ka ophis jong u Deputy 

Commissioner(Revenue Branch), West Jaintia Hills Distrik.  

Ka jaka ba la tyrwa ban shna ia ka Exit Point, sha ka liang ka diang (LHS) na ka surok la 

long trai da I kong Piary Sumer bad ka heh kumba 959.03 sq.mt. Kane ka jaka kadei ka jaka 

rep/rep kba ha kaba la pyndonkam da ki ba haiing jong I na ka bynta ka jingdonkam rep jong ki. 

Ha ka liang ka diang (LHS) jong ka surok ka don kawei ka tyllong um ba la pyndonkam da ki 

nongshong shnong. 

Ka jaka ba la tyrwa ban shna ia ka Entry point, sha ka liang ka mon (RHS) na ka surok ka 

dei kaba la long trai da I kong Ribanti Suchiang bad ka heh kumba 3801.35 sq.mt. Ha kane ka 

jaka don kawei ka iing shong ha kaba mynshuwa ki ju ai wai ia kane ka iing. 

Ki trai jaka bad ki dkhot jong ka shnong  ki pynpaw ba la donkam ban shna ia kane ka 

jingtei hapoh ka shnong khnang ban peit bniah iaka jingwan tuid ki nongtrei na ki jylla ba marjan 

ban trei hapoh ki par dewiong ha Jaintia Hills. Ki trai jaka ki kwah ba  ka jingsiew ka dei ban 

long kaba khuid bad ban ai kam ai jam ia i wei na ki dkhot jong ka longing ha kane ka centre. 

Ha ka por ba pynsngew paidbah kaba la long ha ka 30
th

 April 2019, ki trai jaka ki la ban 

jur ba ka jingmynjur jong ki ban ai jaka ka shong ha ka dor jong ka khyndew ba la buh da ka 

Sorkar bad kyrmen ruh ban ia mynjur bad ka sorkar khnang ban pynioh ia ka lad  ioh kam ioh 

jam ia ki dkhot jong ki longiing. Ha kane ka jingpynsngew paidbah ki dkhot jong ka Shnong kim 

don kano kano ka jingpyrshah iaka jingtei ia kane ka centre hapoh shnong.   

Ka Social Impact Management Plan kum ba la batai bniah ha ki lynnong harum , ka pyni 

iaka jingdonkam ban bud katkum ka kyrnit 1 bad 2 na ka bynta ka jingpynkyriah jaka  ia kiba 

don bynta bad kane ka projek kumjuh ruh ban buh iaka jingdonkam ban thung bujli ia baroh ki 

dieng ba shah pynduh ; ban peitbniah iaka  jingpynjakhlia ha ka por ba shna bad kaba donkam eh 

ka long ban iada ia ki tyllong um ba pyndonkam da ki nongshong shnong.  

LYNNONG 1: KA LAMPHRANG 
 

 

 

 

 

Ka Meghalaya ka long kawei na ka jylla kaba don shatei lam mihngi hapoh ka ri India 

bad la phiah ia ka na ka jylla Assam. La ker sawdong ia ka jylla Meghalaya shaphang shatei bad 

shaphang mihngi da ka jylla Assam bad shaphang sepngi bad shathie lam sepngi da ka ri 

Bangladesh. Ka jylla Meghalaya ka heh haduh of 22,429 sq. kms bad ka don hapdeng 20.1˚N 

bad 26.5˚N latitude bad 85.49˚E bad 92.53˚E longitude. Katkum ka kot khubor Telegraph (18 

tarik u Risaw, 2013) la paw ba ka jylla Meghalaya ka la shem jingeh halor ka jingwan tuid ki 

poiwir na ka ri Bangladesh. Katkum ka jingtip ba la ioh na ka sorkar (official Statistics), ha ki 

snem ba lah dep (2008 haduh u Nailar jong u snem 2013) la ioh kem haduh 18,951 ngut ki nong 

Bangladesh hapoh ka jylla Meghalaya
1
. Katkum ka artikel, bun ki poiwir kiba lah shah kem ki 

ong ba ki wan na ki jaka ba don ki par dewiong kiba don ha ka jylla Meghalaya bad ki mut leit 

phai sha ri Bangladesh.
2
 Hadien ka jingpynmih paidbah ia ka kot halor ka National Register of 

Citizens, ka Khasi Students Union ka la pynlong ia ka jingtalasi ban khanglad ia ki poiwir ba kin 

wan sha ka jylla bad lah lap haduh 1000 ngut ki suba poiwir ha ki surok bah (National Highway). 

Khnang ban tehlakam ia ka jingwan rung ki poiwir, ki seng bhalang bad kiwei pat ki nongtrei 

mon sngewbha hapoh ka jylla Meghalaya ki la dawa ban buh ka lad jingiada khnang ban 

tehlakam ia ka jingwan rung tuh shapoh ka jylla bad ki kwah ruh ban pyntreikam noh ia ka Inner 

Line Permit ban peitbniah ia ka jingrung tuh shapoh ka jylla Meghalaya, ban iada ia ki 

nongshong shnong bad ia ka jinglong kyrpang jong ki bad ban wanrah ka jinglong shngain jong 

ka jylla hapoh ka ri.  

Ha kaba ia dei bad ka jingpyntreikam ia ka Inner Line Permit ha ha jylla Meghalaya, ka 

sorkar ka tyrwa  ban pynshna ia ka Facilitation Centre – Entry bad Exit Pioint ha ki khappud ban 

la khmih ia ka jingrung jingmih jong ki briew bad  ban iada na ka jingpoi wir kiwei kiwei ki kam 

bymman na kiwei ki jylla. 

                                                           
1
 (Meghalaya faces rise in immigrants - 18951 Bangladeshis detected in 5 years, 2013) 

2
 Ibid 

Kum shi bynta na kane ka jingthmu da ka sorkar Meghalaya,  la thmu ban shim ia ka jaka 

ban shna ia ka Centre. La ithuh ia ka ophis Meghalaya Institute of Governance kum ka tnad ban 

bisharbniah bad pynshongdor ia ki jingktah ha ka imlang sahlang kaba lah tip kum ka Social 

Impact Assessment (SIA) Unit khnang ban pynlong ia jingjuripbniah halor kane ka kam kaba 

hap hapoh ka section 4(1) of The Right to Fair Compensation and Transparency, Rehabilitation 

and Resettlement Act, 2013 (No.30 of 2013). 

Ka jingthmu jong ka projek 

Ka jingthmu jong kane ka projek ka long ban shna ia ka Entry-Exit Point - Facilitation 

Centre khnang ban khmih ia ka jingwan rung tuh na bar ri ne kiwei pat ki jylla  kiba lah ban ktah 

ia ka shong suk shongsain jong ki nongshong shnong bad ka jylla baroh kawei.   

Ka jingdonkam ia kane ka projek 

Ban khmih bniah ia ka jingrung tuh na kiwei ki jaka shapoh ka jylla Meghalaya, ka 

sorkar ka la thmu ban shna ia ka Facilitation Centre - Entry bad Exit Point khnang ban peitbniah 

ia ka rukom kylliang ia ki mar ki mata bad kiwei pat ki kam hapdeng ka jylla Meghalaya bad ka 

jylla Assam. Ka Facilitation Centre kan pynsuk ia ka leit ka wan jong ki briew ha ka jylla bad 

kumjuh ruh ban pynlong ia ka jingtalasi ban peitbniah khnang ban lait na kino kino ki jingeh 

hadien habud. 

Jingbatai lyngkot shaphang kaWest Jaintia Hills 

Ka West Jaintia Hills Distrik ka long kawei na ki 11 tylli ki distrik hapoh ka jylla 

Meghalaya. Na ka jingphiah noh ia ka Jaintia Hills Distrik sha ka East bad West Jaintia Hills 

Distrik, ka West Jaintia Hills ka la ioh ia la ka jong ka Distrik  ha ka 31 tarik u Naitung 2012 

kaba don ka headquarter ha Jowai. Ki ophis sorkar ba kham kongsan, ki jaka ai jinghikai ne ki 

skul, ki jaka ai jingsumar lane ki hospital, bad kiwei kiwei ki jaka ai jingiarap ki don ha Jowai.  

Ka jingheh jong kane ka distrik ka long haduh 1693 Sq kms. Kane ka distrik ka kynthup ia 

kawei ka Civil Sub-Division, ka Amlarem Civil Sub-Division bad lai tylli ki Community and 

Rural Development Blocks, ka Amlarem C&RD Blok, ka Laskein C&RD Blok bad ka 

Thadlaskein C&RD Blok kiba don u pud sawdong bad kine harum:- 

 Shatei – Assam 

 Shathie - Bangladesh bad East Jaintia Hills Distrik 

 Shaphang mihngi – Assam 

 Shaphang sepngi - East Khasi Hills Distrik 

Dur 1: Ka Map ba pyni shai ia ka jaka ba thmu ban shim na ka bynta ka Entry bad Exit Point ha ka shnong Saphai, West Jaintia 
Hills Distrik 

Kane ka distrik ka don haduh 2,70,352 ngut ki nongshong shnong, ha kaba 1,34,406 ngut 

ki dei ki shynrang bad 1,35,946 ngut ki dei ki kynthei. Ka jingbun paid ha ka shi square 

kilometre ka long 159.69 (per sq. Km). 

Ka jingbatai shaphang ka projek 

Ka jaka jong ka projek 

Ka jaka ba thmu ban shim ban shna ia ka Entry bad Exit Point - Facilitation Centre ka 

don ha ka shnong Saphai, hapoh West Jaintia Hills Distrik. Ka jngai kumba 65 km na ka distrik 

headquarter na Jowai bad kumba 2 km na ka jaka khappud hapdeng ka jylla Assam –Meghalaya. 

Ka jaka ba thmu ban shim ban shna ia ka Integrated Facilitation Centre ka heh haduh 4760.38 sq 

meter. 

Ka rukom long trai ia ka jaka 

Ka jaka ba thmu ban shim ka hap hapoh ka jinglong trai jong ar ngut ki riew shimet. Ia 

kane ka jaka ba thmu ban shna ia ka Entry point la long trai da I Kong Ribanti Suchiang. Kane 

ka jaka ka don harud surok bad ka long kham ha jrong lum. Ka heh kumba 3801.35 sq. mt. bad 

ka don kawei ka iing maw ba sop tin ka bym don ba shong basah. Ka jaka ba thmu ban shna ia 

ka Exit point ka long  marpyrshah  bad  ka jaka ba thmu ban shna ia ka Entry Point  bad la long 

trai ia ka da I kong Piary Sumer, bad ka dei ka pynthor kba kaba heh kumba 959.03 sq. mt.  

Ka por ban pyntreikam ia ka projek 

Ia ka por ban pyntreikam ia kane ka projek ym lah ban batai namar ba kane ka jaka ba 

thmu ban shim ka dei ka jaka jong ki riewshimet bad donkam ban ioh jingbit shwa na ki trai jaka. 

LYNNONG 2: KA RUKOM WADBNIAH 
 

 

 

 

 

Ka rukom wadbniah kaba la pynlong da ka kynhun SIA ka long kaba sani bha. Kane ka 

rukom wad bniah ka batai naduh ka jingsngew jong ki briew, ki jingshisha kiba batai ia ki jingeh 

kiba lah ban mih. Kane ka jingwad bniah ka kynthup naduh ka jinglum ia ki jingtip kiba batai 

shai shaphang kiei kiei kiba iadei bad kane ka kam, bud pat da ka jinglum jinglang, ka 

jingpynbeit ia ki jingtip, ka jingpyni ia ki jingthoh jingtar bad ka jingbatai shaphang ki jingtip ba 

la ioh lum.  

Ka jingthmu jong ka Social Impact Assessment 

Ka rukom bishar bniah bad pynshongdor halor ki jingktah ha ka imlang sahlang (Social 

Impact Assessment process) ka sdang kum shi bynta na ka ain thymmai halor ka jingshim jaka 

kaba ki khot kyrteng The Right to Fair Compensation, Transparency in Land Acquisition 

Resettlement and Rehabilitation Act, 2013 jong ka Sorkar India kaba hap hapoh ka Section 2 

jong kane ka ain. Ka long ka ain kaba iarap ia ki briew bad kaba peitbniah ia ka hok jong ki da 

kaba khmih ia ki jingktah ba lah ban pynduh noh ia ki jaka jong ki briew, kaba bishar bniah bad 

kaba peit ia ka bha ka miat jong ki paidbah, ia ka roi ka par ha ka imlang sahlang, ia ka long 

briew man briew, ia ka jinglong shngain, ia ki jingsngew jong ki briew bad kumjuh ruh ki 

jingktah ia ki jingtei kiba don hajan ka jaka jong ka projek ba thmu ban pyntreikam da ka Sorkar; 

kane ka long ym tang ha kaba ia dei bad ka mariang hynrei kumjuh ruh ha kaba ia dei bad ka 

imlang sahlang.  

Shuwa ia kane, ka rukom shim jaka katkum ka ain barim ka long katkum ka mon jong ka 

tnad ba pyntreikam. Kane ka pynshong nongrim ia ka jingdonhok jong ka Sorkar ban shim kano 

kano ka jaka jong ki riew shimet na ka bynta ban pyndonkam paidbah. Katkum ka ain barim lah 

ban shim ia kano kano ka jaka ban pyndonkam kumba ka thmu khlem da pyrkhat ba kane ka 

jingshim jaka kan ktah ia ki briew kiba shong basah, ia kito kiba pyndonkam, ia ka imlang 

sahlang ne ka synshar ka khaddar. Kumta kane ka jingshim jaka ba mynshuwa la pyndep khlem 

da khmih bniah la ka jingshim jaka na ka bynta kano kano ka projek kan wanlam jingeh ne ktah 

kumba lah kdew haneng. Hynrei ha ka 31 tarik u Nohprah 2014, u President ka ri India u pynmih 

ia ka hukum “ban pynurlong ia ar tylli ki jingthmu ba donkam na ka bynta ki nongrep bad  ha ka 

juh ka por ban pynbit pynbiang ia ki jingdonkam jong ki nongrep bad kumjuh ruh ban kyntiew ia 

ki jingdonkam jong ka ri baroh kawei.”  

Katkum ka ain, ka Sorkar Jylla ne Sorkar Kmie ka lah ban shim jaka lada ka projek ka 

long na ka bynta ka jingdonkam ki paidbah. Kine ki kynthup ia ki projek ba ia dei bad ka 

jingdonkam jong ka ri kum kito kiba ia dei bad ki Shipai, ki tnad iada ri; ki projek na ka bynta ki 

jingtei; ki projek na ka bynta ki longing ba shah ktah na ka projek; ki projek kiba ai ki lad 

jingiarap ban shna iing na ka bynta ki briew kiba dun ka kamai kajih; ki projek na ka bynta ka 

iing shong iing sah ia ki briew ba duk bad bym don jaka bad kito kiba shah pynjulor da ka mei 

mariang lane kiwei kiwei pat ki daw. Ka bynta ba nyngkong eh jong kane ka ain thymmai ka 

long ba  kane ka jingshim jaka kan long tang lada don ka jingmynjur kumba 70% na ki briew ki 

ban shah ktah na kane ka jingshim jaka na ka bynta ki kam shimet (Private companies) lane ki 

kam sorkar (Public Sector Undertakings). 

Kane ka ain thymmai halor ka jingshim jaka ka lah ai jingbit ban pynlong ia ka 

jingbisharbniah halor ki jingktah ia ka imlang sahlang (SIA)3 khnang ban tip kham bniah ia ki 

jingmyntoi bad jingduhnong jong ki briew kiba don bynta ha ka projek. La pynlong ia ka jinglum 

jingtip kaba kham bniah ha ki bynta bapher bapher halor kane ka phang. Kane ka sdang da ka 

jingleit jurip nyngkong eh ia ka jaka khnang ban khmih thuh ia kane ka jaka jong ka projek bad 

ban iarap ban thaw ia ka Term Of Reference (TOR) halor ka projek. Hadien kane, lyngba ka 

jingiarap ka tnad ba dei peit ia kane, ka kynhun SIA ka donkam ban kynduh ia ki briew ba don 

bynta ha kane ka projek kum ki ‘riew dkhot jong ka Dorbar Shnong bad kumjuh ruh ki trai jaka, 

ki nongshong shnong kiba lah ban shah ktah na kane ka jingshim jaka. Ha ka bynta kaba khatduh 

pat, ka long ban pynlong ia ka Jingpynsngew Paidbah ne ka public meeting da ka jingiadon lang 

ki nongialam na ka distrik, ki nongkitkam Shnong, ki trai jaka bad ki nongshong Shnong khnang 

ban iohsngew shuh shuh ia ki jingeh ne jingbynniaw jong ki briew halor ka jingthmu ban shim 

jaka na ka bynta ka projek. 

                                                           
3
 Ka Bynta baar (2) jong ka RFCTLARR Act, 2013 bad ka Meghalaya Right to Fair Compensation and Transparency in 

Land Acquisition, Rehabilitation and Resettlement Rules, 2017 hapoh ka Lynnong II Bynta 3 

Ka nongrim jong kane ka jingjurip bniah   

Ka jingthmu jong ka Social Impact Assessment ka long ban peitbniah ia ki jingktah ha ka 

imlang sahlang kiba lah ban mih lane ki ban sa jia la ki long kiba sniew ne bha, bad ia kino kino 

ki jingeh kiba mih na kane ka jingshim jaka jong ka sorkar. 

Ka rukom jied ia ki nongiashim bynta 

Ha kane ka jingjurip la jied ia ki nongshimbynta kiba kham kongsan bad kane ka projek. 

Ha kane ka projek, ka kynhun (SIA Unit) wadbniah ka la ioh ia ki kyrteng jong ki trai jaka na ka 

Ophis jong U Deputy Commissioner (Revenue Branch), West Jaintia Hills District. Ka kynhun 

wad bniah ka la ia phylliew jingmut ruh bad u Rangbah shnong kumjuh ruh bad ki nong shong 

shnong. 

Ka rukom lum ia ki jingtip  

La wad bad lum lang ia ki jingtip na ki jingthoh kiba don ha ki kot ki sla, na ki artikle, na 

ki kaiphod bad na ki kot khanasamari (census) ha kaba iadei bad kane ka projek. Lyngba kine ki 

jingthoh, ka kynhun wadbniah ka la lah ban ngam jylliew halor ka thymmei jong ka projek bad 

na kine la lah ban lum ia ki kynhun ba don bynta ha kane ka projek bad kumjuh ruh ban thaw ia 

ki jingkylli.  Ia kine baroh lah leh khnang ban: 

1. Sngewthuh ia ki jingeh bad jingmyntoi kiba mih na kane ka projek. Kane kan: 

Pynpaw ia baroh ki kyrteng jong ki briew kiba don bynta lang ha kane projek kiba kynthup 

naduh ki trai jaka, ki nongpyndonkam ia ka jaka, ki nongkit kam shnong bad ka pynpaw ruh ia 

ka jinglong jingman jong ki baroh. 

Khnang ban pynlong ia kane ka jingjurip bniah, ka kynhun SIAU ka lah sdang ban lum ia 

ki jingtip kiba nyngkong eh. Ia kine ki jingtip lah lum lang lyngba ki jingkylli ba don ki jubab 

‘hooid’ ne ‘em’. La pynlong ruh ia ka jingia kylli jingkylli (Key Informant Interviews) kaba 

khambniah bad ki Rangbah Shnong lem bad ki dkhot jong ka dorbar shnong. La pynlong ruh ia 

ka jingkylli jingiaphylliew jingmut lang (Focus group discussions) bad kylli jingkylli (KII) bad 

ki trai jaka kumjuh ruh bad ki briew ba pyndonkam ia ka jaka.  

Ka jingthmu jong kane ka jingwad bniah 

Ka jingthmu jong kane ka jingwad bniah ka long ban peit ban khmih ia ki jingktah kiba 

lah ban mih na ka jingthmu ban tei ia kane ka projek. Ka Kynhun kaba leh ia kane ka jingwad 

bniah (SIA) ka la ioh ban wad bniah ia ki jingktah kiba lah ban mih kum juh ruh ia ki 

jingmyntoi. Kane ka kynthup ia ki  jingbatai shai ia ki jingktah bad ki jing myntoi na kane ka 

project, kumjuh ruh la ioh ban pynshongdor ia ki lad ki lynti na ka bnyta ka jingioh jingmyntoi 

jong ki nongshongshnong. 

Ki jingtip ba nyngkong eh na ki nongshong shnong 

Ka kynhun wadbniah ka la pynlong ia ka jingiakylli jingkylli markhmat bad u rangbah 

shnong jong ka shnong Saphai. Ha kane ka rukom wad bniah la pyndonkam da ki jingkylli kiba 

la thaw ha kata ka rukom khnang ban sngewthuh shai halor ki jingktah kiba lah ban mih na ka 

jingthmu ban tei ia kane ka projek. Ha ka jingleit jurip kine harum ki long ki lad lane ki rukom 

ba la pyndonkam khnang ban ioh lum ia ki jingtip: 

Ka jingjurip nyngkong eh ia ka jaka 

La leit jurip nyngkong eh ia ka jaka da ka jingiarap da kaba pyndonkam ia ki kot ki sla ba 

la pynbeit bha bad peit bniah. Kane ka kynthup ia ka jingwadbniah ia ki jingktah kiba lah ban 

mih lyngba ka jingpyntrei ia kane ka projek kiba donkam ban peitbniah bad kumjuh ruh ban 

batai shai halor ki lad ki lynti ki ban sa shim na ka bynta ban pyndep ia ka jingthmu ba nyngkong 

eh halor ka jingshim jaka ban shna ia kane ka projek. Kane ka jingjurip bniah ka la iarap shibun 

ban pynbha ia ki Terms of Reference (TOR) na ka bynta ban juripbniah ban pynshongdor halor 

ki jingktah ha ka imlang sahlang(SIA). 

Ka jingiaphylliew jingmut bad ki briew kiba ia dei bad kane ka projek  

Ka jingtreikam ba bha ka donkam ia ka jingsyllok ne jingiakren bad ki nongiashim bynta 

kiba dei ki nongshong shnong kiba lah ban shah ktah bad kiwei kiwei pat ki kynhun. Kumta la 

pynlong ia ka jingiakylli jingkylli (KII) markhmat bad u Rangbah shnong lem bad u Secretary 

shnong bad ha kawei pat ka sngi, ka kynhun SIA ka la leit ia kynduh ia ki trai jong ka jaka ba 

thmu ban shim. Ka jingthmu jong kane ka long ban ai lad ia ki briew ban kin pynpaw ia ka 

jingsngew jong ki halor kane ka projek bad halor ki jingktah jong kiba mih na ka jingwan ka 

projek khnang ban shim khia ia ki katba dang thaw ia ki lad jingiarap halor kine ki jingeh.    

Ki jingtip ba lah ioh na ki kot ki sla 

Nyngkong eh ka kynhun ka pule bad wadbniah bha ha kaba iadei bad ki kot ki sla ban 

sngewthuh shai halor ki jingdonkam jong kane ka jaka na ka bynta ka projek. Da kaba pynshong 

nongrim na kine ki jingthoh, ka kynhun wadbniah ka la lah ban ngam jylliew halor ka thymmei 

jong ka projek bad na kane la lah ban lum ia ki kynhun ba don bynta ha kane ka projek bad 

kumjuh ruh ban thaw ia ki jingkylli. Ki jingtip ba la don lypa na ki kot ki sla kum ki jingbatai 

shai ia ka projek, ki rukom pynlut pynsep, ki map bad ki jingthoh jingtar halor ki trai jaka la ioh 

na ka ophis jong u Deputy Commissioner, West Jaintia Hills Distrik, Jowai.  

Jingpynsngew paidbah 

Ia ka jingpynsngew paidbah la pynlong bad ki briew kiba pdiang ia kane ka projek, ka 

jingpynsngew ia ka kaiphod bad ka jing jubab ia ki jingkylli. Ia ka jingpynsngew paidbah la 

pynlong kum shi bynta na ka jingwad bniah da kaba pynlong ia ka jingialang ban ioh sngew ia ki 

jingai jingmut jong ki paidbah kiba don jingtip halor kane ka jingthmu shim jaka jong ka sorkar 

ban shna ia kane ka Entry Exit point - Facilitation Centre ha ka shnong Saphai, West Jaintia Hills 

Distrik.  

Ka jingwad bad jingpynbeit ryntih ia ki jingtip  

 Ia ki jingtip ba lah ioh ha ka por ba jurip bniah na ka bynta kane ka projek, la dep ban 

pynbeit ryntih bad pyniakhlad da kaba pyndonkam da ka Microsoft Excel. Ki jingtip kiba ngi ioh 

na ki jingiakylli jingkylli bad ki briew lah pynshai khnang ban sngewthuh kham bniah ia ki 

jingktah kiba mih na kane ka projek bad kumjuh ruh ban pynwandur ia ki lad jingiarap ha kaba 

iadei bad ka projek. 

LYNNONG 3: KA SAWDONG SAWKUN BAD 

JINGLONG JINGMAN JONG KA SHNONG 
 

 

 

 

 

Kane ka lynnong ka batai shai ia ka jinglong jingman bad ia ka sawdong sawkun jong ka 

shnong. Kane ka bynta, ka pynpaw ia ki jingktah (kiba bha ne sniew) halor ki jingtei bad ki kam 

ki jam kiba don ha kane ka shnong. 

Ka shnong Saphai 

Ka jaka ba thmu ban shim ban tei ia ka Entry - Exit point – Facilitation Centre ha ka 

shnong Saphai ka hap hapoh ka jingpeit jong ka Laskein Community and Rural Development 

Blok, West Jaintia Hills Distrik. 

Ka Saphai ka dei ka shnong kaba heh bad ka jngai kumba 65 kilometer na Jowai kaba 

long ka headquarters jong ka West Jaintia Hills Distrik. Ka don haduh 410 tylli ki longing kiba 

shong ba sah ha kane ka shnong. Kane ka shnong ka don 2540 ngut ki nongshong shnong ha 

kaba  1269 ngut ki dei ki shynrang bad 1271 ngut kidei ki kynthei katkum ka jingtip ba lah ioh 

na ka kot khanasamari jong u snem 2011 (Census 2011). Ha ka shnong Saphai, ki khynnah kiba 

don hapdeng 0-6 ka rta ki don haduh 642 ngut bad ki kot haduh 25.28 % na baroh ka jingdon 

briew ha kane ka shnong. Haba ianujor ia ka jingdon ki kynthei shynrang(average sex ratio) ha 

kane ka shnong ka long haduh 1002 kaba kham heh ban ia ka jylla Meghalaya kaba long tang 

989. Haba ianujor ia ka jingdon ki khynnah kynthei shynrang(Child Sex Ratio) ha kane ka 

shnong ka long haduh 994 kaba kham heh ban ia ka jylla Meghalaya kaba long tang 970. 

Ka shnong Saphai ka kham duna ka jingdon ki briew ba lah nang lah stad haba nujor bad 

ka jingdon ha ka jylla Meghalaya. Ha u snem 2011, ka jingdon ki briew ba lah nang lah stad ka 

long tang 61.80 % haba nujor bad ka jylla Meghalaya kaba long 74.43 %. Ka jingdon ki 

shynrang ba lah nang lah stad ka long 52.69 % bad ki kynthei pat ki don kumba 70.87 %. 

Hapoh u pud jong ka shnong Saphai, ka don ka Kopili Hydro Electric dam kaba dei -

hapoh ka North Eastern Electric Power Cooperation (NEEPCO). Kane ka dei ka projek ba 

nyngkong eh jong ka NEEPCO kaba la pynmih ha u snem 1976
4
. Ka Umrong Dam ruh ka don 

hajan kane ka shnong. Kane ka jaka ai bording ka sam bording sha ka jylla Assam, Arunachal 

Pradesh, Manipur, Meghalaya, Mizoram, Nagaland bad Tripura. 

Table 1:  Shaphang kane ka shnong katkum ka kot Khanasamari Jong ka Ri India, 2011 

Ki Mat Baroh Shynrang Kynthei 

Ka jingdon ki Longiing baroh 410 - - 

Ka jingdon ki nongshong Shnong 2540 1269 1271 

Ka jingdon ki khynnah (0-6 snem) 642 322 320 

Ki Scheduled Caste 2 2 0 

Ki Scheduled Tribe 2282 1144 1138 

Ka jingnang jingstad 61.8% 52.69% 70.87% 

Ki briew kiba lah trei kam-trei jam 931 605 326 

Ki briew kiba trei ia ki kam palat 6 bnai 
ha ka shi snem 

539   

Ki briew kiba trei ia ki kam duna 6 bnai 
ha ka shi snem 

392 230 162 

 

Ki jingbatai shaphang ka shnong Saphai 

 Table 2: Ki jingktah kiba lah ban don/ mih na kane ka projek ha ki jingdon jingem lane jingtei jong ka shnong. 

 

Jylla Meghalaya   

Distrik West Jaintia Hills District 

Blok Laskein C&RD Block 

Ka jingdon ki longing 410 

Ka jingdon ki nongshong Shnong 2540 

Ki jongpyndonkam paidbah Don ne Ym don Jingktah (Hooid/Em) 

Ka Skul Primary Don Em 

Ka Skul Secondary Don Em 

Ka Skul Higher Secondary Ymdon Em 

Anganwadi Centre Don Em 

Ka jaka ap Bus Don Em  

                                                           
4
 Kopili Hydro Electric Plant accessed from https://neepco.co.in/projects/hydro-projects/kopili-hydro-electric-plant  

https://neepco.co.in/projects/hydro-projects/kopili-hydro-electric-plant

Police Station Don Em 

Bank Ymdon Em 

PDS Don Em 

Dukan Dawai Ymdon Em 

PHC/CHC/Kiwei Don Em 

Community hall Don Em 

Library Ymdon Em 

SHG Don Em 

Ki Seng Samla (Youth Club) Don Em 

Ki Nongsumar Khasi Don Em 

Ki Iingmane Don Em 

Ka um PHE Ymdon Em 

Ka pung jong ka Shnong Ymdon Em 

Ka surok (Siang Rong ne Maw) Don Em 

Ki kali ba leit ba wan Don Em 

Ki Khlaw Shnong Don Em 

Lum Jingthang/Jingtep Don Em 

Madan ialehkai Don Em 

Ka iew Don Em 

NGO’s Don Em 
 

Ka jingkdew haneng ka pyni ia ki jingktah ki ban wanrah jingeh ia ki jingtei bad ki kam 

ki jam ha ka shnong Saphai. Lah ban pyni ba ka jingthmu ban shim jaka ban shna ia ka Entry & 

Exit Point ha ka shnong Saphai kan ym wanrah jingeh ha kaba iadei bad ki jingtei bad ki kam ki 

jam ha ka shnong Saphai.  

LYNNONG 4: KA JINGIASYLLOK BAD KI 

NONGSHONG SHNONG 
 

 

 

 

 

Kane ka lynnong ka pynpaw ia ki jingiaphylliew jingmut kiba lah pynlong bad ki briew 

kiba don jingiadei bad kane ka projek ki ban shah ktah bad kito kiba lah ban shah ktah na ka 

jingthmu ban shim jaka ban shna ia ka Entry-Exit point cum facilitation centre ha Saphai. Ki 

briew ba iashim bynta ki dei ki trai jaka, ki nongshongshnong, ki nongkitkam shnong bad u 

rangbah shnong. 

Table 3: Ka por ba la pynlong ia ki jingiasyllok. 

Sl.no Jingbatai Tarik 

1.  Ka jingjurip nyngkong em 27
 
Kyllalyngkot 2017 

2.  Ka jingiakren bad ki trai jaka 19 Iaiong 2017 

3.  Ka jingiakren biang bad ki trai jaka 13 Naiwieng 2018 

 

Ka jingiaphylliew jingmut bad i Bah Anthony Bareh, Rangbah Shnong jong ka shnong 

Saphai  

 Ha ka jingiakren bad i bah Anthony Bareh, la ioh jingtip ba ia kane ka jaka ba thmu ban 

shim la long trai da ar ngut ki trai jaka. Ka jaka ka jngai kumba shiteng kilometre na ka jaka 

khappud bad ka jylla Assam. Na ka liang u rangbah shnong, u sngew ba ka surok kaba leit sha 

kane ka shnong ka long kaba kongsan bha bad kumta donkam ban don ka jaka ban khmih bniah 

(check post) namar ba ki nongbylla kiba wan na Assam ki pyndonkam ia kane ka lynti ba ka long 

kaba kham suk ia ki ban leit ban wan. Namar ba ym don kino kino ki lad ki lynti ki ban khmih ia 

ka jingrung jingmih jong ki briew lyngba kane ka jaka, kumta bun ki briew ki bym lah ban ithuh 

ki pyndonkam ia kane ka lynti ban ioh leit wad kam sha ki par dewiong kiba don ha Jaintia Hills. 

Kumjuh ruh, ki nongkhaii na ka jylla Assam bad ka ri Bangladesh ki pyndonkam ia kane ka 

surok. Ki briew na ki shnong ba marjan kum na ka shnong Iooksi, Iawthymme bad Rtiang ki 

pyndonkam ia kane ka surok ban leit sha ki jaka rep jong ki kiba don ha ka jylla Assam bad 

kumjuh ruh ban leit sha iew. Ki briew ki shim wai jaka na ka jylla Assam ha ka dor kaba 300 

tyngka shisnem khnang ban ioh pyndonkam ia ki marpoh khyndew. 

 Ki briew kiba shim wai jaka ha Assam ban rep ban riang ki siew bai wai manla u snem 

bad ka dor ka long katkum ka jingheh jong ka jaka. Ki hap ban siew ruh 50 tyngka sha ka 

District Council jong ka Dima – Hasao ha Assam bad 50 tyngka ban thied bad ban die ia kino 

kino mar.  Ki kali kiba rung ba mih ha Assam ki donkam ban siew bai bnai sha ka Police Check 

Post kaba don ha Assam. Nalor kine, ki briew na kane ka shnong ki rep ki riang ha ka jaka jong 

ka NEEPCO ha kaba kim donkam ban siew eiei.   

Ka jingiakylli jingkylli khambniah bad ki trai jaka 

Ka kynhun SIA ka la dep ban iakren bad baroh ki trai jong ka jaka ba thmu ban shim: 

I Bah Anthony Bareh i kurim jong i kong Ribanti Suchiang iba long i Rangbah 

Shnong, ha ryngkat bad ki bahaiing jong i ki shong ki sah ha ka shnong Saphai bad ki hap hapoh 

ka ST (Khasi, Jaintia, Synteng, Pnar, War, Bhoi, Lyngngam). Ki don 8 ngut ki dkhot jong kane 

ka longing kiba kynthup ia I kurim jong i bah, ki khun, i kynum bad i nong iarap ha iing. Nalor 

ba idei i trai jaka iban shah ktah na kane ka jingshim jaka, i bah i long ruh i rangbah shnong jong 

ka shnong Saphai. Na kane ka jingshim jaka, i bah Anthony Bareh in duh noh tang ia kine 

harum:  

(1) Ka ing maw ba sop tin bad  

(2) Ka Painkhana. 

Ka iing maw ba sop tin kaba don ha kane ka jaka ba thmu ban shim la ai wai sha ki 

briew, hynrei ym don ba shong ba sah shuh ha kane ka iing naduh ba la ioh jingtip ba kane ka 

jaka kan sa shah shim noh.   

I Kong Peri Sumer ruh i hap hapoh ka ST (Khasi, Jaintia, Synteng, Pnar, War, Bhoi, 

Lyngngam). I long ruh i nongrep iba ioh kamai haduh 40,000 tyngka shibnai. Ki don 10 ngut ki 

dkhot jong kane ka longing kiba kynthup ia ki khun shynang bad kynthei, ki khun siew kynthei 

bad shynrang. I Kong Sumer i don ka jaka shawei pat kaba i pyndonkam ban thung kba, 

riewhadem bad shynrai bad i die ia kine ki mar rep sha iew bad kumjuh ruh i pyndonkam ban 

bam hi ia kiba tam. Na kane ka jaka rep i Kong i ioh kumba 60 byrni u kba bad kumba 6-10 

byrni u shynrai ha ka shisnem. I kong i don kumba 3 ngut ki nongtrei na ka bynta kane ka kam.   

Baroh arngut ki trai jaka ki kloi ban ai ia ka jaka jong ki lada iwei i dkhot na ka longing 

jong ki kin ioh kam ioh jam ha kane ka check post ba thmu ban shna bad ban don ka jingiateh 

soskular halor kane bad ka sorkar. 

Ka jingiaphylliew jingmut bad ki nongshong shnong jong ka shnong Saphai  

La pynlong ia ka jingiaphylliew jingmut ha ka 19 tarik u Iaiong, 2017 (Sngi Nyngkong) 

ha ka shnong Saphai ha kaba la don haduh 11 ngut ki nongiashim bynta na kane ka shnong. Kine 

ki kynthup ia u rangbah shnong, u Secretary shnong bad kiwei pat ki nongshong shnong. Kine 

harum ki long ki mat ba la ia phylliew jingmut lang: 

   

 Ki nongshong shnong kiba ia don lang ha kane ka jingiaphylliew jingmut ki ong ba ki la 

ioh jingtip halor ka jingthmu ban shim jaka ha ka shnong Saphai na ki nongtrei sorkar 

kiba wan ban jurip ia ka jaka ha ryngkat bad u rangbah shnong, u secretary shnong bad ki 

trai jaka.  

 Ki nongshong shnong ki pynpaw ba kim pat sngewthuh ia ka rukom treikam jong kane ka 

Facilitation Centre - Exit Point, kumta kim lah ban rai la kane ka kam pynroi kan  

kyntiew ne kan wanrah jingeh ia ki nongshong shnong.  

 Ki nongshong shnong ki pynpaw ba ia kane ka jaka la longtrai da arngut ki trai jaka, bad 

kumta ki nongshong shnong kim don hok satia ban pyndonkam ia kane ka jaka. Ki trai 

jaka ki pyndonkam ia kane ka jaka ban rep bad ban shong ban sah. Ka don ruh ka tyllong 

um kaba ki nongshong shnong ki ju pyndonkam ban tong um ha ka ba bam ba dih.  

 Ki nongshong shnong ki pynpaw ruh ba la phiah ia ka jaka khappud jong kane ka shnong 

bad ka jylla Assam da ka wah Kupli, bad ym ju don kino kino ki jingeh ha kane ka thain 

namar ba baroh ar tylli kine ki jylla ki long kiba ia shong suk shong sain. Ki donkam iwei 

ia iwei pat ha kaba ia die bad ki mar bam, ka iew ka hat, ka leit ka wan, ka kam ka jam, ia 

ki jingdonkam paidbah bad kiwei kiwei, namar ba ki ju ia leit ia wan na kane ka jaka 

manla ka por. Kan don ka jingioh jingmyntoi ia ki briew kiba shong ha baroh arliang ka 

jaka khappud namar ba ki donkam iwei ia iwei pat. 

 Ka jingtei ia ka Entry-Exit-point kan iarap ia ki trai shnong ba kin ioh ban seng kam 

lajong kum ki dukan. Kane kan long ruh kum ka jaka ba wanrah jingshngain namar ba ki 

briew na ri Bangladesh bad jylla Assam ki pyndonkam ban rung na kane ka jaka khlem 

da siew ia ka bai rung bai mih.  

 Ki nongshong shnong jong ka shnong Saphai ki pynpaw ia ka jingdonkam  ban tei ia ka 

Entry-Exit point namar ba ki jaka khappud ki shem jingeh kum ha ka Block 1, Block 2, 

Moolaber, Psiar bad Khatkaska. Hynrei haduh mynta ym pat don kino kino ki jingeh 

namar ba ka police outpost ruh ka don ha kane ka thain, hynrei na ka bynta ka 

jingshngain hadien habud ka long kaba donkam ban don kane ka Entry-Exit point.  

 Ki nongshong shnong ki lah kyrpad ruh ia ka sorkar ba kan iarap ban pynbha ia ka 

umpohliew kaba long ka tyllong um bam um dih.                  

 Ki trai shnong ki don ka jingangnud ban ioh kam ioh jam kum ki nongiarap, ki nongshet 

jingshet, ki nong niah kali bad kiwei kiwei ha ka por ba pyntrei ia kane ka projek.  

LYNNONG 5: KI JINGSHEM BAD JINGLAP BA KHAM 

KONGSAN 

 

 

 

 

 

Kane ka lynnong ka pyni ia ki jingshem bad jinglap ba la lum lang da ka kynhun SIA na 

ka jingleit jurip bad jingiakren bad kiba iadon bynta bad kane ka projek.  

Ka jingktah ia ka mariang 

Kane ka jingshim jaka kan ktah tang khyndiat khynsoit ha kaba ia dei bad ka mariang. 

Ka jingktah ia ki ki dieng bad ki jingthung jingtep 

 Ka jaka ban shna ia ka Exit point ka dei ka jaka rep, kumta kane ka jingshim jaka kan 

ktah ia baroh ki jingthung jingtep kumjuh ruh ia ki dieng ki siej kiba don ha kane ka jaka.  

Ka jingktah ia ki tyllong um 

Ka don kawei ka tyllong um (umpohliew) ha ka ban shna ia ka Exit point kaba don tang 

kumba katto katne meters na ka surok bah (State Highway). Kane ka tyllong um la pyndonkam 

da baroh ki nongshong shnong na ka bynta ka rep ka riang kumjuh ruh ban bam ban dih. 

Ka jingktah ia ki riew kynthei  

Kane ka projek kan ktah malu mala ia ki kynthei. Ki lah ban plie ia ki dukan rit ha rud 

surok kaba long kum ka lad kamai kajih na ka bynta ka ioh ka kot ia ki. 

Ka jingktah ha kaba ia dei bad ka iaid ka ieng ki kali 

Ka iaid ka ieng ki kali kan shah ktah khamtam ha ka por ba shna ia kane ka projek. Ki 

kali kiba rung bad ba mih kin shah tohkit da ka jingdon kane ka Entry bad Exit point namar ka 

don hadien ka Police Checkpost. Wat  lada ka police check post ka don ha kane ka jaka hynrei 

kane ka Entry bad Exit point kan don bun ki lad ai jingmyntoi haba ia nujor bad ka  Police 

check-post bad kan ai ruh ka jingiarap shibun ia ki  nongleit nongwan. 



26 
 

Ka jingktah ha ka jingshngain 

Kane ka projek kan wanrah shibun ka jingshngain ha kane ka jaka namar ka jingdon ki 

pulit, ki post light, bad kiwei kiwei ki lad kamai kajih. 

Ka jingktah ha kaba ia dei bad ka khuid ka suba 

Ha ka por ba shna ia kane ka projek ka jingkhuid jingsuba hapoh kane ka jaka kan sa 

shah ktah.  

Ka jingshem na ka jingialang paidbah  

Na ka jingialang Paidbah, la sngewthuh ba ki nongshong shnong kumjuh ruh ki trai jaka 

kim don kino kino ki jingpyrshah halor ka jingthmu ka sorkar ban tei ia ka Entry bad Exir point 

hapoh ka shnong Saphai. 

Kiwei kiwei pat ki jinglap  

Ka police check-post kaba lah don lypa hapoh shnong lah ban rah noh ha kane ka 

Facilitation Centre, ban pynthikna bad ban kham pynsuk ia ka jingtreikam. 

LYNNONG 6: KA JINGPYNSNGEW PAIDBAH  
 
 
 
 
 
Dur 2: Ka Jingpynsngew Paidbah ia ka kaiphod ba lah pynkhreh da ka kynhun SIA ha ka Shnong Saphai. 

 

Ka Meghalaya Institute of Governance ka la pynlong ia ka Jingpynsngew paidbah ha ka 

30
th

 Iaiong 2019 ha ka shnong Saphai na ka bynta ban pynshong dor ia ki jingktah kiba lah ban 

mih na ka jingshim jaka ka sorkar ban shna ia ka ia ka Facilitation Centre Entry & Exit point ha 

ka shnong Saphai kum shi bynta na ka Social Impact Assessment hapoh ka Right to Fair 

Compensation and Transparency in Land Acquisition, Rehabilitation and Resettlement Act, 

2013.  

Ha ka jingpynsngew paidbah la ia don lang i kong Y. Mawlong (MCS) EAC, West 

Jaintia Hills Distrik, I bah A.B.S. Swer, Director, MIG, I bah D. Dkhar, Recorder, I bah W. 

Phawa, Mandal, Revenue Branch na ka ophis jong u Deputy Commissioner, West Jaintia Hills, 

Jowai, I bah Anthony Bareh i Rangbah shnong jong ka shnong Saphai, ki nongkit kam shnong 

bad ki nongshong shnong jong ka shnong Saphai. U Rangbah shnong jong ka shnong Saphai, I 

bah Anthony Bareh i la pdiang sngewbha ia baroh ki briew kiba don ha kane ka jingpynsngew 

paidbah bad hadien kane i la aiti ha i bah A.B.S Swer ban pyniaid ia kane ka Jingpynsngew 

paidbah.   

Dur 3: Ka Jingpynsngew paidbah ha ka Shnong Saphai. 

 

I bah A.B.S. Swer  i la batai ia ka jingdonkam ban leh ia ka Social Impact Assessment 

bad ia ka jingthmu ban pynlong ia ka Public Hearing, khnang ba ki briew kin ioh jingshai shuh 

shuh halor kino kino ki jingbymshai ha kaba ia dei bad kane ka jingshim jaka jong ka sorkar. Ia 

ka kaiphod jong ka SIA la pynsngew hapdeng ki nongshong shnong da ki Programme Associate 

jong ka Meghalaya Institute of Governance. Hadien kane i bah A.B.S. Swer i la ailad ia baroh ba 

kin pyni ia ki jingsngew jong ki halor kane ka jingtyrwa shim jaka jong ka Sorkar.   

Kine harum ki long ki jingai jingmut ba la ai da ki nongshong shnong ha kane ka 

jingpynsngew paidbah:  

 Shri Anthony Bareh u ba dei u Rangbah shnong jong ka shnong Saphai u la batai lyngkot 

ia ka jingpyni ia ki jaka ba la pynlong da ka Revenue Branch ryngkat ka jingiadon lang bad 

ka Dorbar Shnong. U la batai baka jingjurip iaka jaka la khmih bniah ha ka jaka ba biang  

bad ba bit ban tei iaka  kane project.Namar  ba ka Sorkar ka kwah ban shim jaka na baroh 

arliang jong ka surok ,kumta  ka jaka jong I kong Ribanti Suchiang bad jong I kong Piary 

Sumer la jied na ka bynta kane ka projek. U la kdew shuh shuh ruh ba baroh ar ngut ki trai 

jaka kim pat mynjur ban ai ia ka jaka jong ki haduh ba ka dor jong ka jaka kan ia ryngkat 

bad ka dor iew. Ki trai jaka ki kwah ruh ban tip ba kane ka jingshim jaka kan long ka 

jingshim duh ne ban shu shim wai. 

 Smt Y.Mawlong I ba dei I EAC jong ka West Jaintia Hills District, I la jubab ba 

katkum  ka jingthmu jong ka Projek, ka Department jong ka Tourism kan shim ia 

kane ka jaka bad thied duh bad ban longtrai da ka Sorkar ym ban shu shim wai na 

ki trai jaka. 

 I bah Anthony Bareh i la kdew ba ka tyllong um bam kaba don hajan ka jaka ban 

shim na ka bynta kane ka projek ym dei ban pynduh hynrei dei ban kham pynbha 

shuh shuh na ka bynta ka jingmyntoi jong ka shnong baroh kawei. 

 U Secretary ka Shnong Saphai u la kylli ba kane ka jingbuh ia Entry bad Exit point 

ka long pyrshah ne em ia ka jingthmu ban wanrah ILP hapoh ka Jylla. 

 I bah A.B.S. Swer I la jubab ba ka Entry bad Exit point ka ia syriem kum ka ILP 

namar kan check iaka rukom rung rukom mih jong ki briew ki ba nabar. 

 U Rangbah shnong jong ka shnong Saphai u la batai bniah shuh shuh iaka rukom 

treikam  jong kane ka Entry bad Exit point . U la ong ruh baka jingwan kane ka 

project kan wanrah jingmyntoi shibun ia ka shnong bad kan wanrah iaka 

jingshngain hapoh shnong bad ia ki shnong ba marjan. U la ong shuh shuh ba ka 

donkam bha ban don kane ka Entry bad Exit point hapoh shnong namar ka don ha 

khappud bad ka jylla Assam bad u la pynpaw ruh ba kan wanrah iaka lad iohkam 

iohjam  bad kumjuh ruh u la kyrpad ba ia ki kam ba lah ban trei da ki trai shnong 

dei ban thung shuwa da ki trai shnong. 

Ia ka jingpynsngew paidbah la pynkut da I Shri. A.B.S Swer hadien ka jingmynjur na ki 

paidbah halor ka jingthmu shim jaka jong ka sorkar na ka bynta ban shna iaka Entry bad Exit 

point . Ki paidbah ba don lang ha ka jingialang ki la kloi ban pdiang ia kane ka projek. 

LYNNONG 7: KA JINGTHAWBUIT BAN IARAP BAD 

PYNDUNA IA KI JINGKTAH HA KA IMLANG-

SAHLANG 
 
 
 
 
 

Kine harum ki long ki lad ki lynti halor kumno ban pynduna ne pynsuk na kino kino ki 

jingeh kiba lah ban mih na ka jingshim jaka ha ka shnong Saphai ban tei ia ka Entry-Exit Point.  

Ki lad jingiarap halor ka jingpynkynriah jaka 

i. Katkum ka Bynta (Section) 8 hapoh ka RTFCLARR Act 2013, u Rehabilitation 

Commissioner un pynmih paidbah ia ki skhim ba la dep mynjur ha kaba iadei bad ka 

jingiarap ia kiei kiei kiba lah duh noh bad kumjuh ruh halor ka  jingpynkynriah jaka  da kaba 

wah ia ka jingpyntip ha ki jaka paidbah ha kine ki jaka ban shah ktah. 

ii. Katkum ka Bynta (Section) 101 hapoh ka RFCTLARR Act 2013, kane ka Act ka ong ba 

lada ym pyndonkam hapoh san snem ia kano kano ka jaka ba lah dep shim, ia kane ka jaka 

dei ban pynphai biang sha ki trai ba dei hok lane sha ki nongioh pateng. 

iii. Katkum ka Bynta (Section) 41 (6), la pyni ba lada ia ka jaka yn shim na ki briew kiba hap ha 

ka Scheduled Tribe, 1/3 lane shi bynta na baroh ka jingsiew bailutksan dei ban siew sha ki 

longing ba shah ktah.  

Ki lad jingiarap ban wanrah biang ia ka jingbha na kino kino ki jingduhnoh 

i. Ia ki trai jaka la siew kylliang katkum ka Schedule kaba nyngkong hapoh ka RFCTLARR 

Act 2013. Kane ka kynthup ia kine harum: 

o Ka dor iew jong ka jaka kumba lah kdew ha ka Section 26 hapoh ka 

RFCTLARR Act 2013. 

o Ki mat ki ban kham pynheh ia ka dor iew ha ki thain nongkyndong 

o Ka dor jong ki mar ki mata ba don ha ka jaka ba thmu ban shim. 

o Ka Jingsiew (Solatium), kaba long kum ka jingsiew na ka bynta baroh ki 

jingduhnong.  

o Halor ka jingduhnoh ia ka iing ka sem, yn shna ia ka iing katkum ka jingiarap 

lyngba ka skhim Indira Awas Yojana lane yn siew ia ka jinglut jingsep ia kine ki 

longing ha ba ki shna ia ka iing.  

o Ka jingsiew shisien siew kaba haduh san lak tyngka na ka bynta kawei pa kawei 

ka longing ba shah ktah lane ka jingsiew ba manla u snem (annuityy policies) ka 

ban kut haduh 20 snem. 

ii. Lada don ki kam ki jam ba pynmih ha kane ka projek, dei ban ai jinghikai kaba biang ban 

kham pyntbit ia ki briew khnang ba kin ioh ka jingsiew kaba kham biang; lane;  

iii. Ban ai jinghikai ia baroh halor kumno ban pyniaid/pyndonkam ia ka pisa;  bad ban iarap 

ia kito ki briew ki ban ioh ia kane ka jingsiew ba kin nang ban pyndonkam ia ka pisa 

kaba ki ioh ha ka rukom kaba dei khnang ba kan ym long lehnohei.  

iv. Ka jingai jinghikai ban pyntbit ialade ha kano kano ka kam ia kito kiba lah don jingnang 

jingstad na ka longing ba shah ktah.  

v. Ka jingai jinghikai bad jingiarap ia ki kynthei lyngba ka SHG ha ki kam kiba iadei bad ka 

khaii pateng. 

vi. Lada kino kino ki longiing kiba shah ktah kin duna noh ka jaka rep jaka riang lane kim 

don jaka shuh, yn ai bynta shi akar ia ki ia ka jaka katkum ba la pynbeit. 

vii. Ka tnad treikam jong ka kompeni kaba dei peit ia kane ka projek ka dei ban pyrshang ban 

shna biang ia ki jingtei jong ka shnong kiba lah ban shah ktah. 

viii. Ban iada ia ki kor um kiba don ha ki jaka jong ka projek.  

Ka Jingiada ia ka mariang 

i. Hapoh ka Forest (Conservation) Act, 1980 Chapter 3 Section 3.1(i) dei ban siew 

nongkylliang ia ki dieng ki siej katkum ka jingduh noh ia kine ki dieng kiba don ha ka 

jaka ban shah ktah.   

ii. Dei ban thung ia ki dieng khnang ban iada ia ka jingshah pynjot ka mariang ha ka por ba 

pyntreikam ia kane ka projek.  

iii. Ban iada ia ki tyllong um kiba don ha kane ka jaka jong ka projek khnang ba kin lait na 

ka jingjaboh ha ka por ba pyntreikam ia kane ka projek.  



33 
 

Kiwei kiwei 

i. Ban pynkynriah noh ia ka police check-post sha ka jaka bal ah tyrwa ban don ka Entry-

Exit Point. 

ii. Ban buh ia ka Community Engagement Strategy kaba don ia ki list jong ki briew kiba 

don jingiadei bad ka projek bad kaba batai shai halor ka jingsngew jong ki halor kane ka 

projek: ka kam, ki jingmih, ki lad ki rukom, khang ban peit biang man la ka por halor ka 

jingiaid beit jong ka Community Engagement Strategy. Kane ka kynthup naduh ki 

nongkitkam shnong ki ban peit ia ki jaka ba ibit khnang ban ioh bret ia ki khyndew bad 

ban peit ruh ia ki nongtrei kiba shna ia kane ka Facilitation Centre - Entry bad Exit point. 

iii. Ban peit ba kan don ka jingiatreilang hapdeng ki dorbar shnong bad ka kompeni ha ka 

ban shna ia ka surok khnang ban don ka jingsngew shngain hapdeng ki briew bad ban lait 

na ka jingjia bym sngewtynnad bad ki nongtrei kiba shna ia kane ka Facilitation Centre 

Entry bad Exit point. 

iv. Ban buh ia ka ophis ka ban peit ia lad ki rukom kiban pynbeit ia kino kino ki jingia kajia 

(Dispute Resolution Mechanism). 

v. Ban buh ia ka ophis ban iarap ban pynpeit lang ia ki jingujor kiba wnarah da ki 

nongshong shnong kiba don bynta ha kane ka projek lane ka Grievances Redressal 

Mechanism (GRM). Ban batai bniah ruh halor ka jingtreikam bad rukom hiar pateng jong 

ka GRM.  

Ka Committee na ka bynta ka jingpynkynriah iing bad jaka 

Watla ka Bynta (Section) 45(1) hapoh ka RFCTLARR Act 2013 ka buh kyndon halor ka 

jingseng ia ka Resettlement and Rehabilitation Committee lada ia ka jaka hap ban shim khambun 

ia shi akar eiei. Kumta ka long kaba donkam ban don kum kane ka jait ophis khnang ban 

peitbniah biang ia ka jingiaid beit ka kam ha kaba ia dei bad ka jingpynkynriah jaka ka ban long 

shi sien ha ka shi bnai haduh ban dep ka kam. Ia kane ka Committee la seng khnang ba ka kam 

kan long kaba shai bad khuid ynda lah dep ia ka projek bad khnang ban tehlakam ia kino kino ki 

jingeh. 

